
				এই পাতাটির মুদ্রণ সংশোধন করা প্রয়োজন। 
সব খবর মুছে দিয়ে দিয়ে যাচ্চি। তুমি স্থির হয়ে আছ, তোমার চারদিকে প্রতিদিন নতুন খবর জমে উঠচে। তার কিছু কিছু বাৰ্ত্ত হয়ত ফিরে গিয়ে পাব। পাব ত? তাও বলা যায় না। কিন্তু তোমার আধুনিক খবরের মধ্যে তীব্রতা যতই থাক খুব যে বৈচিত্ৰ্য আছে তা বোধ হচ্চে না। বুঝতে পরিচি ব্যাপারটা কি রকম চলচে।
এবার ক্রিষ্টমাসের ছুটিতে তোমরা আশ্রমে আসচ ত? আরো অনেক অতিথি হয়ত আসবে। [১২ আগ্রহায়ণ ১৩৩০]
ভানুদাদা
Տ ՀԳ
(২৪ অগ্রহায়ণ ১৩৩০]
[বোম্বাই] রাণু
তুমি লিখেচ তোমার সব কথার জবাব দিতে। অতএব তোমার চিঠি সামনে রেখে জবাব দিতে বসেচি– এবারে বোধহয় পূরো মার্ক পাব। তোমার প্রথম প্রশ্ন আমি এখন কোথায় আছি। ছিলুম নানা জায়গায়, প্রধানত কাঠিয়াবাড়ে, তার পরে আমেদাবাদে, তার পরে বরোদায়। আজ সকালে এসেচি বম্বাইয়ে। এতকাল ঘুরে বেড়াচ্ছিলুম বলে সমন্ড চিঠি এখানে জমা হচ্ছিল, তার মধ্যে তোমার দুখানা চিঠি— লেফাফার সকাঙ্গে নানা প্রদেশের নানা ডাকঘরের কালো কালো চাকা চাকা ছাপ। এখানে বেশি দিন থাকা হবে বলে বোধ হচ্চে না, কারণ ৭ই পৌষ নিকটবৰ্ত্তী। অতএব
২২৭

